
КОМИ РЕСПУБЛИКАЛӦН ОЛАНПАС

«Коми Республика мутасын меститчысь уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпасӧ вежсьӧмъяс пыртӧм йылысь


Примитӧма Коми Республикаса 
Каналан Сӧветӧн 				2017 вося урасьӧм тӧлысь 16 лунӧ

	1 статья. Пыртны «Коми Республика мутасын меститчысь уна патераа керкаясын ӧтувъя эмбур капитальнӧя дзоньталӧм котыртӧм йылысь» Коми Республикаса Оланпасӧ (Коми Республикаса канму власьт органъяслӧн индӧд-тшӧктӧмъяс, 2013, 17 №, 351 ст.; 2014, 9 №, 114 ст.; 13 №, 199 ст.; 2015, 7 №, 76 ст.; 21 №, 288 ст.; 2016, 4 №, 61 ст.; 17 №, 222 ст.; 18 №, 255 ст.) татшӧм вежсьӧмъяс:
1. 3 статьяса 1 юкӧнын: 
1) 3 пунктын «уна патераа керкаясын ӧтувъя эмбур капитальнӧя дзоньталан дінму уджтас» кывъяс бӧрын содтыны «(водзӧ — капитальнӧя дзоньталан дінму уджтас)» кывъяс; 
2) 5 да 6 пунктъясын «куим воӧдз» кывъяс вежны «куим во кежлӧ индӧм кадколастын вояс вылӧ юклӧмӧн» кывъясӧн; 
3) 7 пунктын «капитальнӧя дзоньталан фонд тшӧт весьтӧ» кывъяс вежны «уна патераа керкаын ӧтувъя эмбур капитальнӧя дзоньталан фонд тшӧт весьтӧ (водзӧ — капитальнӧя дзоньталан фонд)» кывъясӧн; 
4) содтыны татшӧм сюрӧса 84 пункт: 

«84) Россия Федерацияса оланін кодекслӧн 189 статьяса 5 юкӧнлӧн 1 — 4 пунктъясӧн урчитӧм юалӧмъяс серти помшуӧм примитан пӧрадок урчитӧм авария, природнӧй либӧ техногеннӧй сяма мукӧд виччысьтӧмтор артмӧм дырйи;».
2. 4 статьяын:
1) нимас «уна патераа керкаясын ӧтувъя эмбур» кывъяс киритны;
2) 1 юкӧнын:
а) медводдза абзацын «Уна патераа керкаясын ӧтувъя эмбур капитальнӧя дзоньталан дінму уджтас (водзӧ - капитальнӧя дзоньталан дінму уджтас)» кывъяс вежны «Капитальнӧя дзоньталан дінму уджтас» кывъясӧн; 
б) 5 пункт гижны тадзи:
«5) уна патераа керкаясын ӧтувъя эмбур капитальнӧя дзоньталан планӧвӧй кадколаст быд могмӧс да (либӧ) удж серти календарнӧй во либӧ куим календарнӧй воысь абу дырджык кадколаст вылӧ индӧмӧн, кор колӧ нуӧдны татшӧм дзоньталӧмсӧ;»;
в) 6 пункт киритны;
3) 2 юкӧнса 3 пунктын «уна патераа керкаясын ӧтувъя эмбур капитальнӧя дзоньталӧм вылӧ быть мынтан взнос» кывъяс вежны «капитальнӧя дзоньталӧм вылӧ взнослӧн медічӧт мында» кывъясӧн.
3. 5 статьяса 2 юкӧнын «олан» кыв киритны. 
4. 6 статьяын:
1) 1 юкӧнса 1 да 2 пунктъяс киритны; 
2) 2 юкӧн гижны тадзи: 
«2. Торъя тшӧтӧн вӧдитчысьлы быть колӧ сетны оланін бӧрся канму дӧзьӧр нуӧдысь органӧ: 
1) капитальнӧя дзоньталӧм вылӧ взносъясӧн урчитан сьӧм мында йылысь тӧдмӧгъяс; 
2) капитальнӧя дзоньталӧм вылӧ взносъясӧн воӧм сьӧм мында йылысь тӧдмӧгъяс; 
3) торъя тшӧт вылысь капитальнӧя дзоньталӧм вылӧ видзӧм сьӧм мында йылысь тӧдмӧгъяс; 
4) торъя тшӧт вылын кольӧм сьӧм мында йылысь тӧдмӧгъяс; 
5) капитальнӧя дзоньталӧм нуӧдӧм вылӧ заём сёрнитчӧм да (либӧ) кредитнӧй сёрнитчӧм кырымалӧм йылысь тӧдмӧгъяс татшӧм сёрнитчӧмъяслысь эскӧдӧм копияяссӧ содтӧмӧн.»;
3) 3 юкӧнын:
[bookmark: __DdeLink__228_835947148]а) «быд тӧлысь» кывъяс вежны «быд квартал» кывъясӧн; 
б) «отчётнӧй тӧлысь бӧрын мунысь тӧлысьлӧн медводдза лунӧдз» кывъяс вежны «отчётнӧй квартал бӧрын мунысь тӧлысьлӧн витӧд лунӧдз» кывъясӧн; 
4) содтыны татшӧм сюрӧса 4 юкӧн: 
«4. Россия Федерацияса оланін кодекслӧн 175 статьяса 31 юкӧнын индӧм уполномочитӧм мортлы быть колӧ сетны торъя тшӧтӧн вӧдитчысьлы тӧдмӧгъяс сы йылысь, мыйта сьӧм быд квартал урчитӧма взонсъясӧн капитальнӧя дзоньталӧм вылӧ, отчётнӧй квартал бӧрын мунысь тӧлысьлӧн медводдза лунӧдз, сы лыдын электроннӧя.».
5. 7 статья гижны тадзи:
«7 статья. Капитальнӧя дзоньталан 
фонд лӧсьӧдан ног вежӧм
Дінму операторлӧн тшӧт вылын капитальнӧя дзоньталан фонд лӧсьӧдӧмсӧ дугӧдӧм йылысь да торъя тшӧт вылын капитальнӧя дзоньталан фонд лӧсьӧдӧм йылысь помшуӧмыс вынсялӧ Россия Федерацияса оланін кодекслӧн 173 статьяса 5 юкӧн серти.».
6. 8 статьяын:
1) 1 юкӧнӧ содтыны «Россия Федерацияса оланін фондлӧн 156 статьяса 81 юкӧн серти» кывъяс; 
2) 2 юкӧн гижны тадзи: 
«2. Капитальнӧя дзоньталӧм вылӧ взнослӧн медічӧт мындаыс юксьӧ Коми Республикаын муниципальнӧй юкӧнъяс серти Россия Федерацияса оланін кодекслӧн 156 статьяса 81 юкӧн серти.».
7. 11 статьяын:
1) нимсӧ гижны тадзи: 
«11 статья. Уна патераа керкаын ӧтувъя эмбур капитальнӧя дзоньталӧм кузя могмӧсъяс да (либӧ) уджъяс лыддьӧг, кутшӧмъясӧс сьӧмӧн могмӧдӧны капитальнӧя дзоньталан фондлӧн сьӧм тшӧт весьтӧ, кутшӧмӧс лӧсьӧдӧма капитальнӧя дзоньталӧм вылӧ взнослысь медічӧт мында тӧд вылын кутӧмӧн, да кутшӧмъясӧс вермӧны сьӧмӧн могмӧдны Коми Республикаӧн сетӧм канмусянь отсӧг сьӧм тшӧт весьтӧ;»;
2) 1 юкӧнын:
а) медводдза абзац гижны тадзи: 
«Уна патераа керкаын ӧтувъя эмбур капитальнӧя дзоньталӧм серти могмӧсъяс да (либӧ) уджъяс лыддьӧг, кутшӧмъясӧс сетӧмсӧ да (либӧ) вӧчӧмсӧ сьӧмӧн могмӧдӧны капитальнӧя дзоньталан фондлӧн сьӧм тшӧт весьтӧ, кутшӧмӧс лӧсьӧдӧма капитальнӧя дзоньталӧм вылӧ взнослӧн медічӧт мында тӧд вылын кутӧмӧн, да кутшӧмъясӧс вермӧны сьӧмӧн могмӧдны Коми Республикаӧн сетӧм канмусянь отсӧг сьӧм тшӧт весьтӧ, могмӧсъяс да (либӧ) уджъяс кындзи, кутшӧмъясӧс урчитӧма Россия Федерацияса оланін кодекслӧн 166 статьяса 1 юкӧнӧн, кутас ас пытшкас:»;
б) 2 пунктын «Уна патераа керкаын ӧтувъя эмбур капитальнӧя дзоньталӧм серти.» кывъяс вежны «Уна патераа керкаын ӧтувъя эмбур капитальнӧя дзоньталӧм серти;» кывъясӧн; 
в) содтыны татшӧм сюрӧса 3 — 5 пунктъяс: 
«3) бансӧ капитальнӧя дзоньталӧм серти уджъяс нуӧдӧм дырйи бансӧ шоныд вылӧ кышӧм; 
4) вевт капитальнӧя дзоньталӧм серти уджъяс нуӧдігӧн вентилируйттӧм ӧтлаӧдӧм вевтъяссӧ вентилируйтана вевт вылӧ вежӧм йирк (чардак) пӧтӧлӧксӧ шоныд вылӧ кышӧмӧн;
5) ресурсъяс видзӧмсӧ учётӧ босьтан коллективнӧй (общедомовӧй) приборъяс, кутшӧмъяс колӧны коммунальнӧй могмӧсъяс сетӧм вылӧ, да тайӧ ресурсъяссӧ (шоныд энергиясӧ, пӧсь да кӧдзыд васӧ, электрическӧй энергиясӧ, биарусӧ) видзӧмӧн веськӧдлан да регулируйтан узелъяс сувтӧдӧм.»;  
3) 2 юкӧн киритны.
8. 12 статьяса 2 юкӧнын «уна патераа керкаын жыръяслӧн ӧтувъя плӧщадьысь ӧти квадратнӧй метр вылӧ (удельнӧй медыджыд дон)» кывъяс киритны. 

2 статья. Тайӧ Оланпасыс вынсялӧ сійӧс официальнӧя йӧзӧдӧмсянь дас лун кольӧм бӧрын. 


Коми Республикаса Юралысь 					   С.А. Гапликов 

Сыктывкар
2017 вося рака тӧлысь 3 лун
13-РЗ №


